
Si Nasodnong Alagad sa Arte ug Tagsiya sa KWF Virgilio S. Almario.

SA ka talagsaong panagtapok ang flag raising ceremony
sa Liwasang Bonifacio, atubangan sa Manila City Hall

niadtong Lunes, Hulyo 29. Wala lang kini maglangkob
sa pakigpulong ni Mayor Francisco “Isko Moreno” Dumagoso
kondi sa pag-ila sa nagkalainlaing lokal nga dila sa Pilipinas isip
sayo nga pag-abli sa Buwan ng Wika nga may temang: “Mga
Katutubong Wika sa Pilipinas Tungo sa Pagbuo ng Pambansang
Pagkakilanlan.”

Tibuok ang puwersa ang KWF (Komisyong sa Wikang
Filipino) nga mitambong sa maong panagtigom. Gipangunahan
kini sa ilang Head of Public Affairs and Information nga si Rene
Napefias ug sa tinahod nga Nasodnong Alagad sa Arte ug Tagsiya
nga si Dr. Virgilio S. Almario.

Usa ka inspirasyon ang pakigpuiong ni Dr. Almario tungod
kay gitagad na man sa KWF ang pagpreserbar sa nagkalamlame
pinulongan sa nasod. Ang maong tahas ilang gipalig-on pinaagi sa
pagpatukod og Bantayog-Wika sa nagkadaiyang parte sa nasod.

Ang Bantayog-Wika o monyumento usa ka art installation
nga ginama sa asero diin dinhi gikulit ang mga pulong sa balak
i Bonifacio nga gihubad sa pinulongan sa matag dapit. Kinse ka
monyumento na ang napatukod sa KWE. Makita kini sa Antique

Kinaray-a nga pinulongan), Ifugaw (Tuwali nga pinulongan),
Man City (\ianda\a nga pinulongan), Kalinga (Kalinga nga
pinulongan). Occidental Mindoro (Mangyan nga pinulongan),

nga pmulongan) Bataan (Ayta Mazbukon r_‘; P
Surigaw del Sur (Surigawnon nga pmulun:ar . B
nga pinulongan), Sorsogon (Bikol Sorsogon nga p:
Batanes (Ivatan nga pinulongan), Pangasinan (Panga: i
pinulongan), General Santos City (B’laan nga pinulongan) us
Lake Sebu (T’boli nga pinulongan).

Gisuportahan pod kini ni Mayor Isko sa iyang pamcpu ong
‘“Ang taong walang kasaysayan ay walang pinanggalingan. ™ Tataw
sa bag-ong mayor ang iyang kasingkasing alang sa katitikan ug
kasaysayan. Naa pay kausa nga nangayo siyag simpatiya kang
Almario sa iyang kaluoy sa pipila:ka kawani sa city hall BT
ka tuig na lang sa pagserbisyo apan wala gihapon mahatagie
permanenteng posisyon. Igo lang mitando si Dr. Almario
niadtong hlgavona ug didto nal\na sa mata sa nasodnong alagad
sa arte nga si Mayor Isko Moreno anaa dapig sa matinud- anong
pagbati sa katawhan.

Wala pod magpaulahi ang bantogan nga boxing champ ug
senador nga si Manny Pacquiao. Nagkaguliyang ang mga tawo
sa dihang gipaila-ila na siya ni Mayor Isko. Gisaysay ni Pacman
ang iyang pagpamaligyag buwak sa Manila nga pinalit pa niya sa
Dangwa. Bisag nag-iningles ug nagtinagalog, klaro gihapon ang
pagka Bisaya sa boksidor kay si Pacman, sa atong nahibal-an, taga
General Santos City man.




Ingon ni Manny: “Mahirap
talaga ‘yung leader na di nakaranas
ng paghihirap. Iba kasi ‘yung alam
ang problema at iba naman ‘yung
hindi lang alam ‘yung problema
kondi nararamdaman, nararanasan.
Dahil hindi s’ya tatalikod doon sa
pinanggalingan n'’ya...” Mao kini
ang paghulagyaw ni Pacman sa
maayo nga lider.

Ang lumad nga mga pinulongan
gikalisangan nga mawala.
Nagkalisod tuod ang lumad
nga mga pinulongan. Diyotay
na lay mogamit kanila tungod
sa globalisasyon. Nagtuo ang
kadaghanan sa mga Pilipino nga
ang pag-estoryag Iningles maoy
mas makaayo sa panarbaho. Kining
matang sa kalisod matandi ra pod
nato sa kalisod sa pagpakabuhi nga
maoy nasuwayan nila ni Mayor Isko
ug Pacman. Kahayag ang gidala
sa duha ka sikat ug pinalanggang
politiko sa ilang pagsuporta sa
Buwan ng Wika.

Malipayong buwan sa mga
pinulonggan sa tibuok nasod nga
Pilipinhon! —

;»ﬁ Wayor Isko Moreno sa Dakbayan sa Manila.

Sugilanon ni Daryl Jabil "
Pardo, Cebu City

Time” ni Justin Bieber nga puwerteng kusoga bisag
lawom na ang kagabhion ug naa pa gyoy gihaya atbang
sa iyang balay.
Sa gawas ra sa ilang balay gihaya si Roberto, ug gipasilong
lang sa fent nga gipaabangan sa ilang kapitan. Atubangan
sa iyang lungon, adunay mga tawong dili niya kadugo nga
nagnobena alang kuno sa iyang kalag; samtang bisi sab sa
pagluto sa panihapon alang sa mga tawong namelar ang iyang
nabiyaang asawa nga si Ignastya sa kosina sulod sa balay.
“Wala na gyod si Papa ninyo,” balik-balik nga hunghong ni
Ignastya dala ang way puas nga pagbakho samtang gikutaw ang

NAGSUGOD na sab si Nang Terya og patokar sa “One

Dali dayon sif(ang
miduko ug miatras
lihay sa nanglupad
ug nangadugmok
nga bildo...

sabaw sa gilutong linat-ang baboy. “Pagtarong gyod mog eskuyla,
ha.”

Sa hunahuna niya, unsaon na lang kaha niya pagpahuman
ang iyang duha ka dalagita sa hayskol karong nalumos na siya
sa utang ug wala na siyay trabaho? Mahimo pa kahang nars si
Nena? Matinuod pa kaha ang damgo ni Tina nga mamahimong
architect?

Nakapanghupaw siya sa hilom dungan ang pagtagaktak sa
iyang singot ngadto sa nagbukal nga sabaw sa iyang giluto.

“Nena,” sa pagtawag niya sa anak nga naghiwa sa sibuyas
bombay, natapsingan og hiwa ni Nena ang nipis nga panit sa usa
niya ka tudlo ug misirit ang dugo, “tan-awa daw tong mga bisita



Ni DR, JONDY ARPILLEDA

(Ikaduhang bahin)

NG Indian movie nga “3 Idiots” nga gi-release niadtong
2009 mikubit sa kasingkasing ug hunahuna sa minilyong
atawhan sa tibuok kalibotan. Kining kulbahinam nga salida
nagpahinumdom kanato nga ang atong talento ug pasyon maoy
modala kanato kon asa nato gusto ug dili ang atong propesyon.

Ang iyang naratibo mituyok sa tulo ka suod nga managhigala
nga sila si Farhan Qureshi, Raju Rastogi ug Ranchoddas “Rancho”
Chanchad, mga engineering student sa Imperial College of
Engineering. Si Farhan nagtungha sa maong kurso tungod kay
kagustohan kini sa iyang amahan bisan pag ang iyang pagbati naa sa
wildlife photography. Si Raju usab naningkamot nga makagradwar
aron iyang mahilwas sa kapit-os ang iyang pamilya. Ug si Rancho,

nga usa ka henyo, mieskuyla tungod kay naa siyay pasyon sa kaalam
ug pagmugna og mga makina ug dili sa kombensiyonal nga obsesyon
sa ubang mga estudyante sa ranggo sa eksam.

Tungod kay lahi ang perspektibo ni Rancho, ang bida sa
pelikula, kalabot sa edukasyon, iyang gikabingkil ang iyang mga
magtutudlo ug ang ilang kuyaw nga college dean nga si Propesor
Viru Sahastrabudhhe. Si Propesor Viru usa ka seryoso ug estrikto
nga maestro. Lahi kinig pilosopiya sa pagtudlo ug panlantaw sa
kinabuhi. Isip usa ka administrador, gitinguha niyang permanenteng
mag-una ang ilang engineering program sa tanang kolehiyo sa tibuok
nasod sa India. Mao ni ang rason nganong taas kaayo ang ilang
estandard ug nganong ginapuga gyod nila og maayo ang ilang mga
tinudloan.

Sa usa ka esena sa salida diin gipaila-ila si Propesor Viru sa



W MARGISOLE

(Ikatulong Bahin)

l ] NYA sa dako namong kahikurat— kaming tanan nakurat—
dihang kalit nangabot ang bag-ong mga makinarya nga kusog
miungad dili lang sa tiwasonong nagtalikod nga mga bungtod

sa liko-likong kilid sa lawom mga lugot sa Brgy. Tusik nga wa maabot

sa kontrata sa Osaka ug lakip na mismo ang libaongong kalsada nga
milagbas sa among yuta sa Brgy. Dulian— bag-ong mga makinarya nga
kaugalingon kuno sa among mayor sa lungsod, ambot kon tinuod ba
kaha.

Pero ang amo lang gayong nasayran nga maoy tinuod nga
nakapakurat kanamo nga ang bag-ong nakakuha sa gikinahanglang
dakong trabaho mao ang HSO Construction ni Congressman Henry
S. Oaminal. Busa kinsa ba lagiy di makurat. Maingon nga naunay man
pagkuha sa amo mismong kongresista ang dakong project pagkongkreto
sa national highway paingon sa bukid tadlas sa among dapit.

Ug labi na gayod kaming nakurat nga ang kinatibuk-ang trabaho
pagkongkreto sa tibuok national highway gikan mismo didtos dapit
diin natapos ang kontratas Osaka ug hangtod ngadto sa Josefina
nga kasikbit nga lungsod sa Don Victoriano diin nagsukad usab ang
kadungang bagat nga trabaho nga nasikop tanan sa HSO Construction.

Ingon sa dili katuohan apan mao gayoy tinuod. Kay ang nagdumala sa
trabaho didtos Brgy. Betianan nga sakop sa lungsod sa Don Victoriano
ug ingon man sa Dulian ug Kanaokanao sakop sa Bonifacio mga tawo
gayod sa kongresman. Ang dakong kamatuoran mao ang anak mismo
ni Kongresman, si Fernando nga ginatawag sa tanang trabahante

nga Ando, didto kanunay sa maong mga dapit nagsusi o nagtan-aw

sa dagan sa trabaho. Gani kining tagsulat duna may mga apo ug
pag-umangkon nga nagtrabaho sa maong mga dapit. Gibagat ang
pagtrabaho sa among national highway aron kuno dali mahuman nga
gikalipay kaayo namong mga mulupyo sa Dulian ug mga kasikbit nga
barangay.

Ang katingad-an lang kaayo lagi kay karon pa sukad mahitabo
nga ang usa ka dako kaayong proyekto sa gobyerno-nasyonal giunay
pagsikop sa kongresista sa kaugalingong dapit. Gani ang maong
kontrata mokabat mag dul-ang traynta kilometro. Kay ang tibuok god
national highway may gitas-ong 33.801 kilometro gikan sa Bonifacio
hangtod sa Don Victoriano. Busa maingong dako, bulto kaayo ang
kontratang nakuha sa HSO Construction, samtang ang nahaunang
mga kontratista gihatagan ra mag ginagmay, may tagsa o duha lang ka
kilometro. Sama sa Osaka nga maayo unta kaayog agi sa trabaho. Gani
ang trabaho sa Osaka ingon sa maoy gihimong basehan sa gidak-on sa



Diyablong Mangak

ALAB-AS sa panumdoman ni Niko nga siya nahulog sa laing
dimensiyon. Karon, doble ang iyang panglimbasog. Mamaayo sa
sakit ug makabalik sa itaas.

Ang tinuod nga makaestorya sa tawo mao ang iyang dimensiyon.

Gituohan niya nga si Almira makaayo kaniya tapos
niadtong hitabo sa parke. “Gikinahanglan ko nga
mahimong siya aron mahibaloan ko ang iyang gibati,”
matod ni Almira sa bata nga natumba. Kon si Almira
magpaka-Niko, mahibalo siya unsaon pag-ayo si Niko.

Hain si Almira?

Mipahibalo si Profesor Hathor, presidente sa mga
unibersidad, nga ang maanyag nga Almira gradwadong
dako. Panagsa moduaw sa akademiya pagsusi unsay
bag-o.

Siya ang propesyonal nga tumutuon.

Ang mga unibersidad matag tuig nagdugang ug
kurikulom. Sigeng abante ang kahibalo. Ang mahibaloan karon obsolete na
ugma. Ang bag-o baghoon. Ang asupre sa kausaban miabot sa kultura.

“Kon way kahumanan ang pagtuon sa eskuylahan, unsay kapuslanan,”
matod sa usa ka tinun-an nga milabay sa lapis ug kuwaderno sa basurahan.
“Makat-on pa ako sa deserto.”

Gikasulti ni Niko ang batan-ong Propesor Hathor sa iyang opisina.
Kolektor siya og mga embaisamado nga ngiwngiw o mangak, simbolo sa
pagtukaw. Makalingi tuyok.

Ang lawak puno sa mga basahon ug embalsamado nga mangak.

Pagsulod ni Niko, ang propesor nagbasa. Milingi kang Niko sa likod sa
way pagliso sa abaga.

“Taposon mo ang kurikulom,” matod sa presidente. “Di ka mahigawad.”

TAGSULAT

“Unsa may kalainan sa dinhi ug sa ubang tulunghaan?” Mikatawa

Nanglingin ang linginong mga mata sa propesor. “Higala mo si Almira. 3 ang propesor.
Pasabton ka niya. Kauban ko siya sa elementarya.” 7 “Padayona ang

“Gusto ko nang mopauli,” matod ni Niko. E pagtuon.’

Mikatawa ang propesor. “Padayona ang pagtuon.”

“Makaingon ka niana, Sir, kay bata ka pa man. Imo ang tanang adlaw ug
gabii sa pagtuon.”

“Tkaw makakontrol sa panahon. Tudloan ko ikaw sa sekreto. Ngano?
Pila nay edad mo?” Mihapyod sa abaga ni Niko. Sa pako-pako.

6‘34-97

“Dugo nga lamian sa pagtuon.”

“Nabasa ko ang imong Magic. Labihan kamausisahon. Klarong bata ka
pa pagsulat mo niini.”

“66 ako pagsulat ko.”

“Pilay edad mo, Sir?”

“Gatos kapin.” Mikatawa si Hathor.

Nasamok si Niko sa kaugalingon. Iya ang pagdali ug ania siya sa
kalangay.

Namulong si Propesor Hathor. “Yano ang imong suliran, Niko. Ang
bulong ania dinhi.” Gilingi tuyok sa propesor ang lawak sa mga libro ug

Lima Ka Adlaw Nga
Pamagdoy Sa

SOUTH
KOREA

Ni EMETERIO S. SUMAGANG
Valencia City, Bukidnon

Ikaupat nga Adlaw (Yeosu, Mayo 24)

NG Yeosu (populasyon: 295,538) usa ka
Adakbayan nga nahimutang sa habagatang
kabaybayonan sa Korean Peninsula sa
habagatang lalawigan sa Jeolla ug naglangkob sa Old
Yeosu City (natukod sa 1949), Yeocheon City (natukod
sa 1986) ug Yeochon County nga gihiusa niadtong 1998.
Ang Yeosu may gilay-on nga 91 ka kilometro gikan sa Naju.
Alas 9:45 s.b. mingbiya mi sa Naju paingon saYeosu diin
nahimutang ang Media Sculpture Park & 3D Trick Museum.
Hapsay ang one-way nga dalan nga moagi og daghang tanel
lusot sa mga bukid ug mga bungtod (24 ka tanel sa akong
thap).
Ang topograpiya sa kayutaan sa South Korea susama sa
Japan ug kini akong napanid-an sa among biyahe sa Jeonju
ug Yeosu. Nasarap sa akong mga mata ang katag-katag nga

kabukiran ug ang umahan sa tiilan sa mga bukid ug bungtod.

Sama sa Japan, puno sa kahoy ang mga bukid ug gilikayan
nga matandog ang kalasangan sa pagkonstrak og kadalanan.

o

S

Higanteng kugita, 3D Trick Museum.

ET, 3D Trick Museum.
Sa kinatibuk-ang erya sa South Korea, 64% ang lasang.

Ming-abot mi sa Media Sculpture Park & 3D Trick Museum
pagka alas onse sa buntag. Minglukat mig ticket nga tag 12,000
Won (P528) matag tawo sa 3D Trick Museum ug 10,000 Won
(P440) sa Media Sculpture Park.

Una ming mingsulod sa 3D Trick Museum ug nalingaw mig
kuhag hulagway ug bidyo sa talagsaong mga talan-awon ug
lipat-lipat sa mata (Avatar, Sphinx, pagsagubang sa tsunami,
pag-ikyas sa naguho nga yuta, latas ibabaw sa lava, sulod sa
dakong taklubo ilawom sa dagat, sakay sa kamelyo, sakay sa
dolphin, sakay sa bangka, sakay sa bisikleta uban si ET, sakay
sa lobo, levitation,
katkat sa pangpang,
katkat sa bungbong
sa balay ug daghan
pa nga naglisod kog
panghingalan kay
pulos Koreano ang
sinulatan sa mga
marka ug patin-aw.
Bag-o lang natukod
ang 3D Trick
Museum ug Media
Sculpture Park busa
dili pa makita sa
dagitwanang kun
cyberspace. Apan
grabe ang among
kahimuot sa among
pagpahulagway sa
mga talan-awon ug
lipat-lipat sa mata.

Gikan sa 3D Trick
Museum, nanulod
mis Media Sculpture




~ Blakbord,
tsok, ug lapis

Ni TITSER JIN GARCIANO-MUANA

Walay
Hinungdan
Ang Mga

Magtutudlo

ILI na gayod unta angay iyagyag
D kon unsa kabudlay ang mga
hagit nga giatubang sa usa ka
maestra. Kay sa tinuod lang, nagdawat
kami og suhol gikan sa gobyerno sa
tanan namong kahago. Apan, wala
na magpasabot nga nanguwenta ko
sa kakapoy nga akong gilukdo ug
nangayo og simpatiya aron kaluy-
an o kaha respetaran, ug wala usab
kini magpasabot nga mireklamo ko
sa kalaylay sa akong mga bukton
matag human sa adlaw gikan sa akong
pagtudlo. Apan adunay mga tawo nga
wala mahisabti ang tahas nga among
gisagubang adlaw-adlaw.

Naigking ang akong tingkag nga
dunggan sa dihang gitubag ko ni
Mana Terang:“Kamo kay naa man mo,
kamoy angay mopitol anang bataa.
Bunali dayon kay uyon ko ana!” Ug
misumpay pa gayod siya: “Kay kanang
mga maestra? Mosulti ra man gani
na nga dili na magsakit ilang tunga
kon ang mga estudyante dili manu’d
sa klase. Magpunay ra nag lingkod,
magbilangkad maghapon kay magdawat
ra gihapon nag suweldo!”

Imbes nga kapoy kaayo akong lawas
gikan sa pagkigbugno sa tibuok adlaw
nga pagpanarbaho, misurok na hinuon
ning gianemik ko nga dugo.

Gikan ko siyang gisuginlan nga
ang iyang apo upat na ka adlaw nga
wala misulod sa akong klase. Matod

sa sugilon sa iyang mga klasmeyt, manaog kini ngadto sa
kompyuteran, magpunay og duwa. Kining among tulunghaan
nahimutang man god sa bukirang bahin sa Isla sa Camotes
mao nga tuyoonon gayod ang pagtungas. Baktason ra kini

sa kabataan nga namuyo sab sa pikas mga barangay nga
nahimutang sa kabukiran. Makasabot ko usahay sa kakapoy
sa pagbaktas sa mga bata og pipila ka kilometro mao nang
mauwabhi sila sa klase o dili ba kaha aboton sa katapol.

Niadtong tungora, naatol nga si Manang Terang mibisita
sa amo mao nga tayming kaayo ang iyang pag-adto aron
akong masuginlan kay siya ra man sab ang misulti kanako
nga isumbong ko gayod kaniya ang mga lihok o binuhatan sa
iyang apo. Tiguwang na siya para mosaka og mo-monitor sa
kahimtang sa iyang apo sa eskuylahan. Apan gingil-aran gayod
kaayo ko sa iyang mga tubag kanako. Mora ba og nanggimok
ang akong kaunoran nga buot mosulong og gubat. Apan, uy!
Maestra ra ba gayod intawon ako, noh? Dako kaayo ang akong
papel sa katilingban, nagkinahanglan nga walay tatsa ang
imahen ug edukada nga perpekto ra ba gayod ang panan-aw sa
katawhan.

Gipugngan ko ang akong kaugalingon ug mibiya sa iyang
atubangan samtang siya nagyawyaw. Apan, sa pagbalik nako,
gitubag ko na gayod siya kay nagkalawom na ang iyang mga
gipangtabi. “Manang Terang, dili na intawon kami puyde
modapat og mga estudyante karon, uy! Makeha kami niana.
Ginadali na kanamo ang corporal punishment. Ug usa pa, dili
kami makaapas kanunay sa mga bata nga dili mosulod ug
mabiyaan ang among klase. Lahi na intawon ang mga maestra
sa kaniadto ug karon, uy. Sus, karon, Manang, hapit sa tanan
namong oras ang among nawong adto ra gayod sa eskuylahan.
Maghapon intawon kamig tudlo sa mga bata nga magbarog ug
maglakaw-lakaw aron tawon mapasabot ang among gitudlo.
Bisan pa sa mga adlawng Sabado, aduna gihapon kamiy mga
trabahoon.” Nakahilak ko.

Wala ko gayod mahisabti kon nganong naghuot ang akong
gibati sama sa usa ko ka abogado nga wala makapanalipod
sa akong habig. Wala gihapon siya mohunong sa iyang
gipangyawyaw hangtod nga nakadesisyon na ko sa pagtalikod
niya.

Wala lang siya mahibawo nga dili lamang ang detailed lesson
plan, curriculum matrix ug curriculum implementation matrix
ang among angay nga andamon sa matag adlaw. Aduna pod
miy forms 1-10 nga angay atimanon, mga accomplishment ug
narrative report nga angay ihandos sa kaulohan. Inigsugod
pa lang sa klase, anaa dayoy pagahimoon nga pagtimbang sa
mga bata ug pagsukod sa ilang gitas-on alang sa nutritional
status report. Kini, aron masuta kon kinsa nila ang mga severely
wasted ug severely stunted. Monitoron dayon namo ang maong
mga bata. Ug magpahigayon og feeding program.

Sa unang adlaw sa klase, mag-conduct pa gayod kami og
diagnostic test sa matag sabdyek nga among gidala. Human
niini, iduso pa namo sa distrito ang resulta sa fest. Human
niana, himoan namo og reading profile ang matag estudyante.
Kinahanglan masuta namo kon unsa nga lebel o klase
nga magbabasa ang matag usa sa among advisory class. Sa
bakanteng oras, gahinan pa gyod namog panahon ang mga
estudyante nga nanginahanglan og intensive reading practice.

Aduna poy graded ug ungraded classroom observation

nga himoon ang principal aron sutaon ang mga mosunod:
Una, kon na-integrate ba namo sa lainlaing learning areas
ngadto sa among sabdyek, pananglit sa Mathematics, nga
malangkoban og literacy o dili ba kaha History o Science ang
among gitudlo; ikaduha, kon giunsa pagtudlo sa maestra ang
iyang fopics labi na ang paggamit sa lainlaing estratehiya sa
pagtudlo nga makadebelop sa critical ug creative thinking

sa bata lakip na ang higher-order thinking skills; ikatulo,

ang paagi sa pagdumala sa mga bata ug ang paggamit

sa differentiated activities nga nag-address sa ilang pagka
tawhanon (humanity), panginahanglan, kusog, interes ug
kasinatian.

Labing gipangandaman namong mga magtutudlo ang
RPMS (Results-Based Performance Management System)
Portfolio nga gibase sa PPST (Philippine Professional
Standards for Teachers) diin dinhi makita ug masukod
kon misubay ba gayod ang usa ka magtutudlo sa mga
panginahanglanon aron matawag siyang dekalidad. May lima
kini ka KRA’s (Key Results Area) nga aduna poy lainlaing
katuyoan nga paslakan pod og lainlaing mga MOV’s (Modes
of Verification).

Usa pod ka dakong pagpangandam mao ang kaugalingon.
Matag adlaw, angay nga positibo sa kanunay bisan pa man
sa mga personal nga gihambin sa kinabuhi kay lagi: “Para sa
Bata, Para sa Bayan.” Ang pagpanarbaho gipokus lamang
sa kaayohan sa mga tinun-an ug ang ilang kaugalingon
nakalimtan.

Gisangon sa mga kamot sa mga magtutudlo ang pag-
asenso sa kalidad sa pagtudlo ug pagkat-on nga proseso
mao nang matag adlaw momata kami nga giduyogan sa
maong hagit. Kay lagi ang maayo nga magtutudlo maoy
kinahanglanon alang sa pag-usbaw sa usa ka estudyante,
gikinahanglan nga pauswagan sab ang iyang kalidad aron
makab-ot gayod ang maayo nga kalidad sa edukasyon.

Sa tinuod lang, kulang pa kini sa aktuwal nga buluhaton
sa usa ka maestra nga buot kong ihakyad. Wala ko pa giapil
ang mga kabalaka nga gilukdo sa usa ka magtutudlo kon
moaksiyon nag likoy (sama sa pag-cutting classes) ang usa ka
tinun-an. Magtambay lang gihapon sa kompyuteran bisan
pag gitarong na sa pag-a’m-a’m. Unsaon na lang ang iyang
kaugmaon? Mabalaka ang usa ka maestra nga walay makat-
onan ang bata tungod kay wala man sa pagtuon ang iyang
gihunahuna.

Bisan pa man niini, usa ka dako nga oportunidad alang
kanako nga mamahimong magtutudlo. Dinhi, kanunay
akong nagkat-on sa mga butang nga angay hikat-onan aning
kalibotana. Ilabi na sa pagkat-on sa pagpalapad sa akong
pagsabot ug sa way kinutoban nga pagpuno sa dughan
gikan sa ilang lainlaing sugilanon sa kabatan-onan niini nga
henerasyon.

Sama sa uban, tawo usab kaming mga magtutudlo.
Nanglimbasog sa guwatsinanggong kapalaran. Wala namo
bilangkari ang among trabaho. Dugo, laway, singot ug kahago
ang among puhonan.

Mao nga sa sunod, kon wala ninyo mahisabti ang among
tahas o propesyon, hinaot unta nga mas maaghop ug dili
sagalsalon ang mga pulong nga inyong isibya kay si ma'm o s
sir sab may balatian.— )

may dakbayan nga kapila ko na
bisitaha sa damgo,

hinulma sa memorya

sa mitaliwan nga estranghero

nagsanga-sanga ang kadalanan
niining dakbayan

diin way puas nga nagbahis-bahis
ang nanagduko nga mga lumulupyo
daw may gipangita diha sa dalan—
way gigikanan ug way pupadulngan

abohon ang bulok sa umaabot
ug amang ang palibot

» £awas sa panagsag pagtingog

sa huni nga karon ko pa hidunggi
apan daw suod na ning dunggan

ug nakita ko na kining sunod nga panghitabo,
sa halayong kagahapon, sa kanhing kinabuhi
sa mata sa usa ka tuwapos:

ang pagkaugdaw ug pagkagun-ob
nga giduyogan sa danguyngoy sa biniyaan
nga pulihan ra pod unya

~ sa pagbiyuos sa ihalas nga mga bulak
- uban sa pagkamang sa kahayag

nga mora bag esena nga kinutlo
dihang nahimugso ang kalibotan

GRATIAN PAUL R. TIDOR
Dipolog City, Zamboanga del Norte

Balak Sama Sa Atong Kasingkasing

Ang tumang
kainit sa bidlisiw
sa Adlaw nga

‘ motunaw | Sa
e mga dagkong bato

¥ sa mga bungtod
ug kapatagan.

| Unya mopuli
pagbunok ang
kusog nga

ulan sulod /

Sa kuwarenta
ka adlaw ug
kuwarenta ka
gabii...

Pinisik sa luha. Pinisik sa ulan. Hain
ang mas ugdang?

\

i
Sugilanon  Ang Mga Aninipot Ug

Ang Tawo Sa Kulo

A\ )

Usa ka akto sa pasaylo. Pahinungod sa
mga elemento...

